
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
হইয়া পড়ে আর কি ! ফসিলের ঘরে সে অপুকে জিজ্ঞাসা করে-তুমি ষে বলেছিলে পলিমাটিতে তারামাছের ফসিল আছে, সে কই বাবা ?
এ সমস্ত অত্যন্ত পক্কতার লক্ষণ সন্দেহ নাই--অপু কাজলকে এইভাবেই মানুষ করিয়াছিল। এই বয়সে অন্যরা যাদুঘর গিয়া মুগ্ধ বিস্ময়ে চতুর্দিক একবার দেখিয়া আসে মাত্র। কক্ষ হইতে কক্ষান্তবে ঘূরিয়া পা ব্যথা করিয়া বেতের ঝুড়িতে-আনা জলখাবার খাইয়া মা-বাবার সহিত বাড়ী ফিরিয়া যায়। কিন্তু কাজল বুঝিতে চায়, কাজল অনুভব করে।
বিকালে যাদুঘর বন্ধ হইবাব সময় অপু বলিল-চল, এবার আমার কাজটা সেরে আসি । বই-এর দোকানের দিকে যেতে হবে ।
পাবলিশাবের কাছে কিছু টাকা পাওনা ছিল। দোকানে ঢুকিতেই মালিক হাসিয়া বলিল-আসুন অপূর্ববাবু, বসুন। এবার তো অনেক দিন বাদে এলেন। আপনার ও-বইটার স্টক প্রায় শেষ। নতুন এডিশন সম্বন্ধে একটু কথাবার্তা বলে নিতে হয় । এটি কে ? ছেলে ? বাঃ, বেশ বেশ ।
অপুর এ সব আজ ভাল লাগিতেছিল না। সকালে খুব আনন্দ করিয়া বাহির হইয়াছিল বটে, কিন্তু দুপুরের পর হইতেই শরীরটা ভাল বোধ হইতেছিল ন। বুকের কাছটায় কেমন একটা ব্যথা-ব্যথা ভাব। এখন আবার নতুন এডিশন সম্বন্ধে বাক্যালাপের ঝামেলা আসিয়া জুটল।
সমস্ত কথা মিটিতে প্রায় ঘণ্টাখানেক সময় লাগিল। অপুর মাথা ঘুরিতেছিল। বুকের যন্ত্রণাটাও বেশ বাড়িয়াছে। কেন যে হঠাৎ এমন হইল, বোঝা যাইতেছে না। শরীর লইয়া পূর্বে সে কখনো চিন্তায় পডে নাই। দোকান হইতে বাহির হইয়া সে কাজলেব হাত ধরিয়া রাস্ত পার হইবার জন্য ফুটপাথ হইতে পিচের রাস্তায় নামিতে গেল। সঙ্গে সঙ্গে পৃথিবীটা যেন তাহার পায়ের নিচু হইতে সরিয়া যাইতে লাগিল হু-হু করিয়া। সে যতই পা নামাইতেছে, পা। আর রাস্তায় ঠেকিতেছে না। ফুটপাত হইতে রাস্তা এত নিচু ? পরীক্ষণেই বুকের বেদনাটা বাডিয়া উঠিল। মাটিতে পডিতে পড়িতে সে হাত বাড়াইয়া কাজলকে ধরিতে গেল। কাজল যেন অনেক দূরে সরিয়া গিয়াছে, তাহাকে আর ধরা যাইতেছে না। সব দূরে সরিয়া গিয়াছে। সে একটা অন্ধকার অতল গহবরের মধ্যে পড়িতেছে ।
প্রকাশক ভদ্রলোক দোকান হইতে ছুটয়া আসিলেন, রাস্তায় লোক জমা হইয়া গেল। কাজলের হাত-পা কেমন বিমঝিম করিতেছিল। ঘটনার আকস্মিকতায় সে হতবুদ্ধি হইয়া সাহায্যকারীদের মুখের দিকে কয়েকবার BDDDBLrDS DSS BB BB BBBDuYiB DDD DD
了导端。

